
ᐃᓕᓐᓂᐊᖅᑎᑦᑎᔨᓄᑦ
ᐱᓕᕆᔾᔪᑎᒃᓴᖅ



ᓴᐃᒨᓂ ᒧᒥᕐᓂᑭᓴᐅᑎᖃᑕᐅᔪᖅ
ᐅᖃᓕᒫᒐᐅᑉ ᒥᒃᓵᓄᑦ
ᓴᐃᒨᓂ ᒧᒥᕈᒻᒪᐅᒻᒪᑦ! ᑕᑯᒻᒪᑦ ᑎᑎᕋᖅᓯᒪᔪᒥᒃ ᐊᕐᕌᒍᑕᒫᑦ ᑕᓗᕐᔪᐊᕐᒥ  ᖁᕕᐊᓱᒡᕕᖕᒥ 
ᓱᓗᕕᑦᑎᑦᑎᕐᔪᐊᕐᓂᐅᕙᒃᑐᒥᒃ, ᐱᖃᑕᐅᓛᕐᓂᕐᒥᓂᒃ ᐊᑯᓂᒍᓱᐊᔪᖅ. ᐱᓕᒻᒪᒃᓴᕐᓗᓂ 
ᐱᔭᕆᐊᑐᒻᒪᑦ, ᓴᐃᒨᓂ ᐃᓱᒫᓗᓕᕐᓂᖅᑐᓂ ᒧᒥᑦᑎᐊᓛᖅᑐᕆᓇᓂ ᐱᖃᑎᖏᑕ ᓴᓂᓪᓕᖏᑕᓗ 
ᓵᖓᓂᑦ. ᓈᒻᒪᓈᕐᓂᖅᐳᕐᓕ, ᐅᖃᐅᔾᔪᖅᑕᐅᒐᒥ ᐊᓈᓇᒥᓄᑦ ᐊᑖᑕᒥᓄᓪᓗ, ᐱᖃᑎᖏᑕᓗ 
ᑕᐃᓇᐅᑉ ᑕᐃᕕᑎᐅᓪᓗ ᐃᑲᔪᖅᑐᓂᐅᒃ, ᓴᐃᒨᓂ ᓈᓚᒍᓐᓇᖅᓯᓐᓂᖅᐳᖅ ᓂᔾᔮᔪᒥᒃ 
ᒧᒥᕐᓗᓂᓗ ᐃᒃᐱᒋᔭᒥᓂᒃ. ᓵᓚᖃᕋᓱᖕᓂᖅ ᓇᓪᓕᕐᒪᑦ, ᒧᒥᑦᑎᐊᕈᓐᓇᕐᓂᓕᒫᕐᒥᓂᒃ 
ᐱᒋᐊᑐᐃᓐᓇᕆᐊᖃᓕᖅᐳᖅ. ᑐᖖᒐᕕᖃᖅᑐᓂ ᐊᕐᕌᒍᑕᒫᑦ ᖁᕕᐊᓱᖕᕕᖕᒥ 
ᓵᓚᒃᓴᕋᓱᖕᓂᐅᕙᒃᑐᒥᒃ ᑕᓗᕐᔪᐊᕐᒥ, ᓄᓇᕗᒻᒥ, ᐅᓇ ᐊᔾᔨᖖᒍᐊᖃᖅᑐᖅ ᐅᖃᓕᒫᒐᖅ 
ᑕᑯᒃᓴᐅᑎᑦᑎᕗᖅ ᐱᓕᕆᕐᔪᐊᕐᓂᐅᑉ–ᐱᔪᒥᒍᓱᓕᕐᓂᐅᓪᓗ–ᐊᕗᖔᓘᕈᓐᓇᕐᓂᖏᓐᓂᒃ.

ᑎᑎᕋᖅᑎᐅᑉ ᒥᒃᓵᓄᑦ
ᒐᐃᓪ ᒫᑎᐅᔅ ᑕᓗᕐᔪᐊᕐᒥᐅᑕᐅᔪᖅ, ᓄᓇᕗᒻᒥ, ᖃᓪᓗᓈᑎᑐᑦ ᐅᖃᐅᓯᓕᕐᓂᕐᒥᒃ 
ᐃᓕᓐᓂᐊᖅᑎᑦᑎᓲᖅ ᓇᑦᓯᓕᒃ ᐃᓕᓐᓂᐊᕐᕕᖕᒥ. ᓇᕈᓯᒪᔪᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ 
ᐃᖅᑲᓇᐃᔭᖅᓯᒪᒋᓪᓗᓂᓗ ᐃᕗᔨᕕᖕᒥ, ᓄᓇᕕᖕᒥ. ᒐᐃᓪ ᐃᓕᓴᐃᔨ ᐃᓕᓐᓂᐊᕐᓂᓕᕆᔨ, 
ᖃᐅᔨᓴᖅᑎ, ᑎᑎᕋᖅᑎ, ᒧᒥᖅᑎᐅᒋᓪᓗᓂᓗ. ᒐᐃᓪ ᖁᑦᑎᓛᕐᒥᒃ ᐱᔭᕇᖅᓯᔾᔪᑎᑖᖅᓯᒪᔪᖅ 
PhD-ᒥᒃ ᑐᕌᓐᑑᑉ ᓯᓚᑦᑐᖅᓴᕐᕕᕐᔪᐊᖓᓂᑦ ᐃᓕᓴᐃᔨᐅᑉ ᑐᒡᓕᕆᓐᓂᕐᒥᔭᖓ ᑎᑎᖅᑭᕆᓂᕐᒥᒃ 
ᓂᐅ ᐳᕋᓐᔅᐅᐃᒃ ᓯᓚᑦᑐᖅᓴᕐᕕᕐᔪᐊᖓᓂ, ᓴᐃᓐᑦ ᔮᓐᒥ. ᐃᓕᓐᓂᐊᕇᖅᓯᒪᔪᖅ 
ᐃᓕᓴᐃᔨᖖᒍᕆᐅᖅᓴᓂᕐᒥᒃ ᑲᓇᑕᐅᑉ ᒧᒥᑦᑎᐊᕐᓂᕐᒥᒃ ᐃᓕᓐᓂᐊᕐᕕᖓᓂᑦ, ᐃᓕᓴᐃᖃᑦᑕᕐᒥᔪᖅ 
ᓱᕈᓯᕐᓂᒃ ᒧᒥᑦᑎᐊᕐᓂᕐᒥᒃ ᐊᒻᒪ ᐄᓴᕋᐃᓖᑦ ᒧᒥᕈᓯᖏᓐᓂᒃ.

ᑎᑎᖅᑐᒐᖅᑎᐅᑉ ᒥᒃᓵᓄᑦ
ᐋᓕ ᕼᐃᓐᑦᔅ ᐃᖅᑲᓇᐃᔮᖃᐃᓐᓇᖅᑐᖅ ᑎᑎᖅᑐᒐᖅᑎᐅᓪᓗᓂ ᑕᑯᒥᓇᖅᓴᐃᔨᐅᓪᓗᓂᓗ 
ᐃᓕᓐᓂᐊᕈᑎᓂᒃ ᓱᕈᓰᑦ ᑎᑎᖅᑭᕆᔾᔪᑎᖏᓐᓂᒃ ᐃᓕᓐᓂᐊᕇᕈᑎᓂ ᐱᔭᕇᓚᐅᖅᓯᒪᒻᒪᒋᓂᒃ 
ᓯᐅᕆᑕᓐ ᓯᓚᑦᑐᖅᓴᕐᕕᖕᒥ. ᐱᓕᕆᐊᖃᖃᑦᑕᑲᐃᓐᓇᖅᓯᒪᔪᖅ ᐊᐅᓚᑕᒐᕐᓂᒃ, 
ᐊᐅᓚᑕᒐᐃᑦ ᐃᓂᒃᓴᖏᓐᓂᒃ, ᐅᓂᒃᑳᓂᒃ ᐃᓂᓪᓚᒃᑎᕆᓂᕐᒥᒃ, ᑎᑎᕋᕐᓂᕐᒥᒡᓗ 
ᑎᑎᖅᑐᒐᖅᓯᒪᔪᓂᒃ ᑕᕐᕆᔭᐅᓯᐅᖅᑐᓄᑦ. ᑐᕌᓐᑐᒥᐅᑕᐅᔪᖅ, ᑏᑐᒡᒍᔪᐊᓗᒃ ᓂᓪᓕᓇᖅᑐᓂᒃ 
ᐱᖃᓐᓂᕆᔭᖅᑖᒡᒍᓪᓗᓂᓗ ᕿᒻᒥᕐᓂᒃ.

ᑐᓴᖅᑕᐅᔭᕆᐊᓕᒃ ᐃᓕᓐᓂᐊᕐᓂᓕᕆᔨᓄᑦ
ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᔾᔪᑎ ᑎᑎᕋᖅᑕᐅᓯᒪᔪᖅ ᐃᓕᓐᓂᐊᓕᓵᖅᑐᓄᑦ ᖁᑦᑎᓐᓂᓕᖕᒧᑦ 
3-ᒧᑦ. ᐅᖃᓪᓚᖕᓂᐊᕐᓗᓂ ᐊᐱᖅᑯᑎᑦ  ᐅᖃᐅᑕᐅᔪᑦ ᐱᓕᕆᐊᒃᓴᓪᓗ ᐋᖅᑭᒋᐊᖅᑕᐅᔪᓐᓇᖅᐳᑦ 
ᐃᓕᓐᓂᐊᕐᕕᐊᕈᓯᓕᒫᓄᑦ ᒪᓕᒡᓗᒋᑦ ᐃᓕᓐᓂᐊᖅᑏᑦ ᖃᐅᔨᒪᔭᖏᓐᓂᒃ.

ᐃᓕᓴᐃᔩᑦ ᐅᖃᓕᒫᒐᕐᒥᒃ ᐆᒥᖓ ᐊᑐᕈᓐᓇᖅᐳᑦ  
ᐃᓕᓴᐃᓗᑎᒃ ᐅᑯᓂᖓ ᐱᔾᔪᑎᖃᖅᑐᓄᑦ:

•	 ᖁᓱᖏᓐᓂᖅ
•	 ᐃᓕᖅᑯᓯᓕᕆᔪᓂᒃ ᐱᖅᑯᓯᕐᓂᒃ
•	 ᐱᓕᕆᔾᔪᓯᑐᖃᕐᓂᒃ ᐊᕐᕌᒍᒥ ᖃᓄᐃᓕᐅᕐᓂᓄᑦ
•	 ᒧᒥᕐᓂᖅ, ᓂᔾᔭᐅᓯᔭᕐᓂᖅ, ᐊᓯᖏᓪᓗ ᑕᑯᒥᓇᖅᑐᓕᕆᓂᕐᓄᑦ
•	 ᐃᓚᔮᕇᖕᓂᕐᒥᒃ ᐱᖃᓐᓇᕆᔭᖃᕐᓂᕐᒥᒡᓗ

ᐅᖃᓕᒫᓚᐅᖖᒋᓐᓂᕐᒥᓂᒃ ᐅᖃᒪᔭᐅᑎᒃᓴᓄᑦ  
ᐊᐱᖅᑯᑎᒃᓴᑦ

•	 ᓂᐱᖃᕐᓗᑎᑦ ᐅᖃᓕᒫᓚᐅᖏᓐᓂᕐᓂᒃ, ᑕᑯᒃᓴᐅᑦᑎᐊᖅᑎᓪᓗᒍ ᖄᖓ ᑕᑯᔭᐅᑎᒍᒃ 
ᐃᓕᓐᓂᐊᖅᑐᓄᑦ. ᐃᓕᓐᓂᐊᖅᑎᑦ ᐊᐱᕆᒃᑭᑦ ᑭᓱᒥᒃ ᐱᔾᔪᑎᖃᖅᑐᕆᔭᐅᒻᒪᖔᑦ. 
ᖁᕕᐊᓇᕐᓂᐊᖅᐸᓪᓚᐃᕙ ᕿᒃᓵᓐᓇᕐᓗᓂᓘᓐᓃᑦ?

•	 ᐊᐱᕆᒋᑦ ᒧᒥᑦᑎᐊᕐᓂᑭᓴᐅᑎᓚᐅᖅᓯᒪᒻᒪᖔᑕ. ᑕᐃᒪᐃᓯᒪᔪᖃᖅᐸᑦ, 
ᖁᕕᐊᒋᓚᐅᖅᓯᒪᕙᐅᒃ? ᐋᒃᑲᐅᑉᐸ, ᐊᓯᐊᓂᓪᓕᑭᐊᖅ ᓵᓚᒃᓴᕋᓱᒃᑐᓂᒃ?

•	 ᐃᓕᓐᓂᐊᖅᑎᑦ ᐅᖃᐅᑎᒃᑭᑦ ᑐᓴᖅᐸᑕ ᑐᓴᓕᒪᖖᒋᑕᖏᓐᓂᒃ ᐅᖃᐅᓯᕐᓂᒃ, ᐃᓵᖁᓗᒋᑦ 
ᐅᖃᐅᑎᓂᐊᕋᕕᒋᑦ ᑐᑭᖏᓐᓂᒃ.

ᐅᖃᓕᒫᕌᓂᒃᓯᒪᓕᖅᐸᑕ ᐅᖃᓪᓚᐅᑎᒃᓴᓄᑦ 
ᐊᐱᖅᑯᑎᑦ 
ᐅᑯᐊ ᐊᐱᖅᑯᑎᑦ ᐅᖃᒪᔭᐅᑎᓪᓗ ᐊᑐᒐᒃᓴᐅᔪᑦ ᐅᖃᓕᒫᕐᓂᕐᓂ, ᐅᖃᓕᒫᕌᓂᒃᑯᕕᐅᒡᓗ 
ᓴᐃᒨᓂ ᒧᒥᕐᓂᑭᓴᐅᑎᖃ ᑕᐅᔪᖅ. ᐃᓕᓐᓂᐊᖅᑎᑦ ᐃᓱᒪᒋᔭᒥᖕᓂᒃ ᐅᖃᕈᓐᓇᖅᑎᓐᓂᐊᖅᐸᑎ, 
ᐊᑐᖅᓯᒪᔭᕐᒥᖕᓂᒃ ᐅᓂᒃᑳᕈᓐᓇᕐᓗᑎᒃ, ᐊᐱᖅᓱᕈᓐᓇᕐᓗᑎᒃ, ᐅᒡᕙᓘᓐᓃᑦ ᐅᖃᓕᒫᖅᑕᒥᖕᓂᑦ 
ᐅᔾᔨᕆᔭᒥᖕᓂᒃ ᐅᖃᐅᓯᖃᕈᓐᓇᕐᓗᑎᒃ. 

•	 ᒪᒃᐱᒐᑦ 5: ᓴᐃᒨᓂ ᐅᖃᓕᒫᕆᐊᒃᓴᖅ ᒧᒥᕆᐊᒃᓴᕐᓗ 
ᖁᕕᐊᒋᓛᖕᒐ. ᓇᓕᐊᑐᐃᓐᓇᖅ (ᑕᒪᒃᑭᕐᓘᓐᓃᑦ) 
ᖁᕕᐊᒋᕕᒋᑦ? ᒪᕐᕉᓪᓕ ᖃᓄᐃᓕᐅᕆᐊᒃᓴᖅ 
ᖁᕕᐊᒋᓛᕆᕕᒋᒃ? ᐅᖃᓕᒫᕐᓂᖅ 
ᖁᕕᐊᓇᖅᑐᒋᖏᒃᑯᕕᐅᒃ, ᐊᑑᑎᖃᖅᑐᕆᕕᐅᒃ? 
ᒧᒥᕆᐊᒃᓴᖅ  
ᖁᕕᐊᒋᖖᒋᒃᑯᕕᐅᒃ, ᓱᖕᒪᑦ? 
ᑕᑯᓐᓇᖖᒍᐊᕈᓐᓇᖅᐱᑦ ᖃᓄᐃᒻᒪᑦ  
ᓴᐃᒨᓂᐅᑉ ᖁᕕᐊᒋᒻᒪᖔᒍ?

•	 ᒪᒃᐱᒐᑦ 10: ᑭᓇᒥᒃ ᐱᖃᑎᖃᕋᔭᖅᐱᑦ  
ᒧᒥᕐᓂᑭᓴᐅᑎᓂᐊᕈᕕᑦ?

•	 ᒪᒃᐱᒐᑦ 13: ᐅᓇ ᑕᑯᓐᓇᖖᒍᐊᕐᓇᑦᑎᐊᖅᑐᖅ  
ᑕᐃᕕᑎᐅᑉ ᒧᒥᕐᓂᖓᓂᒃ ᐅᖃᖅᑐᓂ, 
“ᑲᖒᔭᖅᑎᑐᑦ ᐊᓄᕆᓯᐅᖅᑐᑎᑐᑦ.” 
ᖃᓄᐃᑦᑐᓂᒃ ᐅᖃᐅᓯᕐᓂᒃ ᐃᖅᑲᐃᔪᓐᓇᖅᐱᑦ 
ᓇᓗᓇᐃᖅᓯᒋᐊᕐᓗᑎᑦ ᖃᓄᖅ ᒧᒥᕐᒪᖔᑕ?

•	 ᒪᒃᐱᒐᑦ 14: ᖃᓄᖅ ᓂᔾᔮᓲᑦ 
ᐃᒃᐱᒍᓱᖕᓇᕆᕕᒋᑦ?  
ᖃᖓᒃᑯᑦ ᓂᔾᔭᐅᓯᔭᖅᑐᓂᒃ ᓈᓚᒍᒪᓲᖑᕕᑦ?

•	 ᒪᒃᐱᒐᑦ 16: ᖃᓄᖅ ᓴᐃᒨᓂ 
ᐃᒃᐱᒍᓱᒃᑐᒋᕕᐅᒃ ᐅᓂᒃᑳᕐᒥ ᒫᓐᓇ?

•	 ᒪᒃᐱᒐᑦ 23: 
ᖃᓄᐃᑦᑐᖃᖖᒍᐊᕐᓂᐊᖅᑐᒋᓕᖅᐱᐅᒃ?  
ᖃᓄᖅ ᐅᓂᒃᑳᖅ ᐃᓱᓕᖕᓂᐊᖅᐸ?

•	 ᐅᓂᒃᑳᖅ ᐅᓇ ᐃᓚᖃᐅᕐᒪᑦ ᐅᓂᒃᑳᓕᒫᓄᑦ ᐊᑐᖅᑕᐅᓲᓂᒃ: ᖃᓄᐃᑦᑐᖃᖖᒍᐊᖅᐸ, 
ᐅᓂᒃᑲᐅᓯᐅᔪᑦ, ᓇᒦᖖᒍᐊᕐᓂᖏᑦ, ᐱᔾᔪᑎᖓ. ᐅᖃᓪᓚᐅᑎᒋᒃᑭᑦ ᑖᒃᑯᐊ ᐊᑐᖅᑕᐅᓲᑦ:  
ᑭᓲᒻᒪᑦ ᖃᓄᐃᖖᒍᐊᕐᓂᖅ (ᖃᓄᐃᑦᑐᖃᖖᒍᐊᕐᒪᖔᑦ ᐅᓂᒃᑳᕐᒥ)? ᑭᒃᑰᕙᑦ 
ᐅᓂᒃᑲᐅᓯᐅᔪᑦ? ᓇᒦᖖᒍᐊᕐᓂᖏᑦ (ᐅᓂᒃᑳᖅ ᓇᒦᖖᒍᐊᖅᐸ)? ᓇᓗᓇᐃᕈᓐᓇᖅᐱᒋᑦ 
ᐱᔾᔪᑎᖓ ᐱᔾᔪᑎᖏᓪᓘᓐᓃᑦ (ᐅᓂᒃᑳᖅ ᑭᓱᒥᒃ ᐱᔾᔪᑎᖃᕐᒪᑦ)?

•	 ᑎᑎᕋᖅᑎᐅᑉ ᐅᓂᒃᑳᖅ ᑐᖖᒐᕕᖃᖅᑎᒻᒪᒍ ᐊᕐᕌᒍᑕᒫᑦ ᖁᕕᐊᓱᒡᕕᒃᑯᑦ 
ᓵᓚᖃᕋᓱᖕᓂᐅᕙᒃᑐᒥᒃ ᑕᓗᕐᔪᐊᕐᒥ, ᓄᓇᕗᒻᒥ. ᑐᓴᓚᐅᖅᓯᒪᕕᐅᒃ ᑖᓐᓇ 
ᓵᓚᖃᕋᓱᖕᓂᐅᔪᖅ? ᑕᓗᕐᔪᐊᖅ ᓇᓃᒻᒪᖔᑦ ᖃᐅᔨᒪᕕᐅᒃ?

•	 ᓂᔾᔭᐅᓯᔭᖅᑎᑦ ᓇᓕᐊᒃ ᑐᓴᕐᓂᕆᓛᕆᕕᒋᑦ? ᒧᒥᐅᑎᒃᓴᑦᑎᐊᕙᐅᕙ? ᐱᖃᓐᓇᕆᔭᑎᑦ 
ᑐᓴᕐᓂᕈᓱᒃᐸᑦ ᓂᔾᔭᐅᓯᔭᖅᑎᓐᓇᕆᔭᕐᓂᒃ? ᒧᒥᕆᐊᒃᓴᖅ ᖁᕕᐊᒋᔭᖃᖅᐸᑦ? 
ᐊᖏᔪᖅᑳᒃᑭᓪᓕᑭᐊᖅ? ᐃᓚᔮᕐᓂᑦ ᒧᒥᒃᑲᖅᑕᖃᕆᕙ?

•	 ᓴᐃᒨᓂᐅᑉ ᐃᓚᔮᖏᑦ ᐱᖃᑎᖏᓪᓗ ᖁᕕᐊᓱᒃᑐᑎᒃ ᐃᑲᔪᖅᑐᑦ ᐱᓕᒻᒪᒃᓴᖅᑎᓪᓗᒍ 
ᓵᓚᖃᕋᓱᖕᓂᐅᓂᐊᖅᑐᒧᑦ. ᐃᓚᔮᑎᑦ ᐱᖃᓐᓇᕆᔭᑎᓪᓗ ᐃᑲᔪᓚᐅᖅᓯᒪᕙᑦ  
ᐱᕙᒌᔭᖅᑎᓪᓗᑎᑦ? ᑭᓱᒧᑦ? ᖃᓄᖅ ᐃᑲᔪᖅᓱᕐᓂᖓ ᐃᓕᖕᓄᑦ ᐃᑲᔫᑎᖃᓚᐅᖅᓯᒪᕙ?  
ᑲᔪᓯᑦᑎᐊᖁᔨᖅᑰᔨᓚᐅᖅᓯᒪᕙᑦ?

•	 ᓴᐃᒨᓂ ᐊᐱᕆᖕᒪᑦ ᑕᐃᕕᑎᒧᑦ ᖃᓄᕐᓕ ᒧᒥᒃᑳᓘᖕᒪᖔᑦ, ᑕᐃᕕᑎ ᐅᖃᖅᐳᖅ,  
“ᒧᒥᑐᐃᓐᓇᓲᖑᔪᖓ ᓂᓪᓕᐊᔪᖅ ᐃᒃᐱᒋᒋᐊᖅᑐᒍ.” ᑐᑭᓯᕕᐅᒃ ᖃᓄᖅ ᐅᖃᕐᒪᖔᑦ 
ᑖᔅᓱᒥᖓ? ᑐᑭᓯᕕᐅᒃ ᓂᓪᓕᐊᓲᑦ ᐃᒃᐱᒍᓱᒃᑎᑦᑎᓲᖑᒻᒪᖔᑕ ᐃᓕᖕᓂᒃ?  
ᒧᒥᐅᑎᒋᔾᔮᖏᒃᑲᓗᐊᕈᕕᐅᒃ?

•	 ᓴᐃᒨᓂ ᐊᓈᓇᒥᓄᑦ ᐅᖃᕐᒪᑦ, “ᐃᖅᑲᐅᒪᓂᐊᖅᐳᑎᑦ ᖁᕕᐊᒋᓗᒍ 
ᒧᒥᕐᓃᑦ. ᖃᓄᑐᐃᓐᓇᖅ ᐆᒻᒪᑎᖕᓂ ᐃᒃᐱᒋᔭᑦ, 
ᓴᖅᑭᑎᓪᓗᒍ!”  ᐅᖃᓪᓚᐅᑎᖃᕐᓗᑎᑦ  
ᖃᓄᖅ ᐆᒻᒪᑎᖕᓃᑦᑐᑦ ᓴᖅᑭᑎᑦᑐᓐᓇᕐᒪᖔᖅᐱᒋᑦ.  
ᖃᓄᖅ ᐃᒃᐱᖕᓂᐊᓇᖅᐸ ᑕᐃᒪᐃᑦᑕᕌᖓᕕᑦ?

•	 ᐱᓕᒻᒪᒃᓴᖃᑦᑕᕐᓂᖅ 
ᐊᔪᕈᓐᓃᖅᐹᓪᓕᕐᓚᑦᑖᕐᓇᖅᐸᓪᓚᐃᕙ?  
ᐅᖃᐅᑎᑎᒍᑦ ᐱᓕᒻᒪᒃᓴᓚᐅᖅᓯᒪᓂᕐᓂᒃ.  
ᖃᓄᑎᒋ ᐱᓕᒻᒪᒃᓴᖅᑐᑎᑦ 
ᐊᔪᕈᓐᓃᖅᐹᓪᓕᓚᐅᖅᓯᒪᕕᑦ?

•	 ᐊᔾᔨᒌᖖᒋᑦᑐᐊᓘᒻᒪᑕ ᓄᓇᕐᔪᐊᕐᒥ ᓵᓚᒃᓴᕋᓱᖕᓇᖅᑐᑦ. 
ᑕᐃᓯᔪᓐᓇᖅᐱᑦ? ᖃᓄᐃᑦᑐᖃᕐᓂᐊᖅᑐᒋᑦᓯᓲᖑᕙᑦ 
ᖃᓄᐃᑦᑐᓂᒡᓗ ᐅᖃᐅᓯᕐᓂᒃ ᐊᑐᓲᖑᕙᑦ? 
(ᓲᕐᓗ: ᓱᒃᑲᓕᓛᖅ, ᐊᖏᓛᖅ, ᑕᑭᓛᖅ, 
ᐊᔪᖖᒋᓛᖅ, ᐅᖓᓯᓛᖅ.) ᓵᓚᖃᕋᓱᒋᐊᒃᓴᖅ 
ᖁᕕᐊᒋᕕᐅᒃ ᐅᕝᕙᓘᓐᓃᑦ 
ᐊᑲᐅᔪᓐᓃᕐᓇᕆᕕᒋᑦ? ᑕᐃᓯᔪᓐᓇᖅᐱᑦ 
ᖃᓄᖅ ᓵᓚᒃᓴᕋᓱᒃᑐᖃᓲᖑᒻᒪᖔᑦ 
ᓄᓇᓕᔅᓯᓂᑦ? ᑕᐃᓯᔪᓐᓇᕆᕕᑦ 
ᓄᓇᓕᖕᓂᒃ ᑲᑎᖕᓂᐅᕙᒃᑐᓂᒃ 
ᓵᓚᒃᓴᕋᓱᖕᓇᖖᒋᑦᑐᓂᒃ?

•	 ᐃᓱᐊᓂ, ᓴᐃᒨᓂ ᑲᑉᐱᐊᓱᖕᓇᓂ 
ᒧᒥᖃᑕᐅᒻᒪᑦ ᓵᓚᒃᓴᕋᓱᒃᑐᓂᒃ. 
ᖃᓄᖅ ᐱᔭᕐᓂᖖᒋᑦᑐᓂᒃ ᐱᓕᕆᓯᒪᕕᑦ, 
ᐱᔭᕇᕈᓐᓇᕋᕕᐅᒃ ᐅᐱᒋᓚᐅᖅᓯᒪᔭᕐᓂᒃ?

ᐱᓕᕆᐊᒃᓴᒃᑲᓐᓃᑦ:
ᐱᓕᕆᐊᒃᓴᒃᑲᓐᓃᑦ ᐃᑲᔫᑎᖃᕈᓐᓇᖅᑐᑦ ᐃᓕᓐᓂᐊᖅᑏᑦ ᑐᑭᓯᐊᓂᖏᓐᓄᑦ ᐅᓂᒃᑳᕐᒥ. 
ᐋᖅᑭᒋᐊᒃᑭᑦ ᐅᖃᐅᑕᐅᔪᑦ ᐃᓕᓐᓂᐊᖅᑏᑦ ᖃᐅᔨᒪᓂᖏᑦ ᒪᓕᒡᓗᒋᑦ.

ᐅᖃᐅᓯᓕᕆᓂᖅ
ᑎᑎᕋᕐᓂᐊᕐᓗᓂ ᐃᓱᒻᒥᕈᑎᒃᓴᑦ
ᐱᓕᒻᒪᒃᓴᕐᔪᐊᓚᐅᕋᓗᐊᖅᑎᓪᓗᒍ, ᓴᐃᒨᓂ ᐱᖖᒍᐊᕐᕕᖕᒨᕐᒪᑦ ᓵᓚᖃᕋᓱᒋᐊᖅᑐᖅᑐᓂ, ᓱᓕ 
ᓯᕘᕋᓚᐅᖅᑐᖅ. ᓴᐃᒨᓂ ᓯᕘᕋᓱᒋᕕᐅᒃ ᑲᑉᐱᐊᓱᖕᒪᑦ ᐱᑦᑎᐊᔾᔮᓱᒋᓇᓂ? ᐅᕝᕙᓘᓐᓃᑦ 
ᐊᒥᓱᐊᓗᖕᓄᑦ ᑕᑯᕋᓐᓈᖅᑕᐅᓂᐊᕋᒥ? ᖃᓄᕐᓕ ᐱᖃᓐᓇᕆᔭᖓᑕ ᑕᐃᕕᑎᐅᑉ ᐃᑲᔪᖅᐸᐅᒃ 
ᓯᕘᕋᔪᓐᓃᖅᑎᑦᑐᓂᐅᒃ? ᓯᕘᕋᓚᐅᖅᓯᒪᕕᑦ? ᑭᓱᒧᑦ ᑕᐃᒫᒃ ᐃᒃᐱᒍᓱᓚᐅᖅᓯᒪᕕᑦ? ᖃᓄᕐᓕ 
ᐊᑲᐅᓯᕚᓪᓕᓚᐅᖅᓯᒪᕕᑦ? ᖃᓄᕐᓕ ᐅᖃᕋᔭᖅᐱᑦ ᓯᕘᕋᔪᒥᒃ ᓯᕘᕋᔪᓐᓃᖅᑎᑦᑎᕚᓪᓕᕐᓂᐊᕋᕕᑦ?

ᑎᑎᕋᑦᑎᐊᓕᖕᒪᒃᓴᒋᑦ
•	 ᓴᐃᒨᓂᐅᖖᒍᐊᕆᑦ ᑕᐃᓇᐅᖖᒍᐊᕐᓗᑎᓪᓘᓐᓃᑦ ᑎᑎᕋᕐᓗᑎᑦ ᐊᓈᓇᑦᓯᐊᒃᑯᓯᖕᓄᑦ 

ᐅᓂᒃᑲᐅᑎᓗᒋᒃ ᖃᓄᐃᑦᑐᖃᓚᐅᕐᒪᖔᑦ ᒧᒥᕐᓂᑭᓴᐅᑎᑎᓪᓗᒋᑦ.
•	 ᓴᐃᒨᓂᒧᑦ ᐱᖃᓐᓇᕆᔭᐅᖖᒍᐊᕐᓗᑎᑦ ᓴᐃᒨᓂᒧᑦ ᑎᑎᕋᖖᒍᐊᕆᑦ ᓄᓇᓕᐅᑉ 

ᐊᓯᐊᓃᖖᒍᐊᕐᓗᑎᑦ ᐊᐱᕆᖖᒍᐊᕐᓗᒍ ᖃᓄᖅ ᐸᕐᓇᒍᓐᓇᖖᒍᐊᕐᒪᖔᖅᐱᑦ 
ᓵᓚᖃᕋᓱᖃᑕᐅᓂᐊᕋᕕᑦ. 

•	 ᓴᐃᒨᓂᐅᖖᒍᐊᕆᑦ ᑎᑎᕋᖖᒍᐊᕐᓗᑎᑦ ᖁᔭᓕᓗᒋᑦ ᓄᓇᓖᑦ ᓂᕈᐊᖅᑕᐅᓚᐅᕋᕕᑦ 
ᓵᓚᖃᖅᑎᑕᐅᓪᓗᑎᑦ!

•	 ᑎᑎᕋᐅᓯᖃᖖᒍᐊᕆᑦ ᓴᐃᒨᓂᐅᑉ ᐃᓕᓐᓂᐊᕐᕕᖓᑕ ᐱᕙᓪᓕᐊᔪᖓᓄᑦ 
ᐊᐱᖅᓱᖖᒍᐊᕐᓗᒋᑦ ᓴᐃᒨᓂ ᐊᒻᒪ ᑕᐃᓇ ᓯᕗᓪᓕᖅᐹᖑᓪᓗᑎᒃ ᓵᓚᖃᓚᐅᕐᒪᑎᒃ 
ᒧᒥᕐᓂᑭᓴᐅᑎᑎᓪᓗᒋᑦ.

ᑕᑯᒥᓇᖅᓴᐅᓯᐅᕐᓂᖅ
ᐊᑭᓐᓇᕐᒥᐅᑕᓕᐅᕆᑦ ᑐᓴᒐᒃᓴᓕᐅᕐᓗᑎᑦ ᒧᒥᑦᑎᐊᕐᓂᑭᓴᐅᑎᓂᐅᓛᖅᑐᒥᒃ ᐃᓕᓐᓂᐊᕐᕕᒃᓯᓐᓂ 
ᓄᓇᓕᑦᓯᓐᓂᓪᓘᓐᓃᑦ.

ᓂᔾᔭᐅᓯᔭᕐᓂᖅ
ᓴᐃᒨᓂ ᐅᖃᐅᔾᔭᐅᓚᐅᕐᒪᑦ ᓂᔾᔮᔪᕉᖅ ᐃᒃᐱᒋᔭᕆᐊᓕᖓ ᒧᒥᕐᓗᓂ. ᓂᔾᔮᑎᑦᑎᒋᑦ. 
ᓈᓚᑦᑎᓪᓗᑎᑦ, ᒥᖑᐊᕆᒋᑦ, ᑎᑎᖅᑐᒐᕆᑦ, ᑎᑎᕋᐅᔭᕆᓘᓐᓃᑦ ᐃᓱᒪᒋᔭᑐᐃᓐᓇᕐᓂᒃ. ᓴᓇᒋᑦ 
ᓈᓚᒃᑕᐃᑦ ᓂᔾᔮᔪᖅ ᐃᒃᐱᒋᓗᒍ.

•	 ᑕᑯᒥᓇᖅᓴᖅᑕᐃᑦ ᐊᓯᔾᔨᖅᐸ ᓂᔾᔮᔪᖅ ᓱᒃᑲᓕᑎᓪᓗᒍ/ᓱᒃᑲᐃᑎᓪᓗᒍ?
•	 ᑕᑯᒥᓇᖅᓴᖅᑕᐃᑦ ᐊᓯᔾᔨᖅᐸ ᓂᔾᔮᔪᖅ ᓂᐱᖅᑯᖅᑐᔪᐊᓘᑎᓪᓗᒍ/ᓂᐱᑭᑎᓪᓗᒍ?
•	 ᑕᑯᒥᓇᖅᓴᖅᑕᐃᑦ ᐊᓯᔾᔨᖅᐸ ᓂᔾᔮᔪᖅ ᐃᖖᒋᖅᑐᖃᖅᑎᓪᓗᒍ/ᐃᖖᒋᖅᑐᖃᖅᑎᓐᓇᒍ?

5



inhabitmedia.com

ᐃᓱᐊᖅᑐᓕᕆᓂᖅ/ᐃᒃᐱᖕᓂᐊᓃᑦ
•	 ᓴᐃᒨᓂ ᐊᔾᔨᒌᖏᑦᑐᓂᒃ ᐃᒃᐱᖕᓂᐊᓂᖃᓚᐅᕐᒪᑦ ᐅᓂᒃᑳᕐᒥ, ᓲᕐᓗ ᖁᕕᐊᓱᖕᓂᕐᒥᒃ, 

ᖁᕕᐊᑦᑕᖕᓂᕐᒥᒃ, ᓯᕘᕋᓂᕐᒥᒃ, ᐅᐱᓐᓂᕐᒥᒡᓗ.
	 o  ᐃᓕᓐᓂᐊᖃᑎᒌᑦᑐᓯᒍᑦ, ᐃᒃᐱᖕᓂᐊᓂᕐᓂᒃ ᑎᑎᕋᕆᑦᑎ ᖁᕕᐊᓇᖅᑐᓂᒃ  
	 ᖁᕕᐊᓇᖖᒋᑦᑐᓂᒡᓗ. ᑎᑎᕋᖅᓯᐅᒃ ᐃᓱᒪᒋᔭᓕᒫᓯ.
	 o  ᐱᓪᓚᕆᖖᒍᐊᖅᓯᐅᒃ ᐃᒃᐱᖕᓂᐊᓃᑦ.
	 o  ᐊᔾᔨᓕᐅᖅᑕᐃᓐᓇᕆᒃᑭᑦ ᐃᓕᓐᓂᐊᖅᑎᓕᒫᑦ ᐊᔾᔨᒌᖖᒋᑦᑐᓂᒃ ᐃᒃᐱᖕᓂᐊᓂᕐᓂᒃ  
	 ᑕᑯᒃᓴᐅᑎᑦᑎᑎᓪᓗᒋᑦ. ᐊᔾᔨᖖᒍᐊᑦ ᐊᒥᓱᓕᐊᕆᓗᒋᑦ ᑕᑯᖃᑦᑕᕐᓂᐊᕋᔅᓯᐅᒃ  
	 ᐅᖃᓪᓚᐅᑎᖃᖃᑦᑕᓕᕌᖓᔅᓯ ᐃᒃᐱᖕᓂᐊᓂᕐᓂᒃ. 

ᐊᕙᑎᓕᕆᓂᖅ
•	 ᓂᕈᐊᖅᓯᒋᑦ ᖃᐅᔨᒪᔭᐅᔪᒻᒪᕆᖕᒥᒃ ᓵᓚᒃᓴᖅᑐᕕᓂᕐᒥᒃ ᓵᓚᖃᕋᓱᐊᖅᑎᓪᓗᒋᑦ. 

ᖃᐅᔨᓇᓱᒡᓗᑎᒃ ᑎᑎᕋᐅᓯᕆᓗᒍᓗ ᐱᕙᒌᔭᕐᓂᕕᓂᖓ ᐊᔪᕈᓐᓃᖅᓯᒪᔭᖏᓐᓂᒡᓗ.
•	 ᓂᕈᐊᖅᓯᒋᑦ ᖃᐅᔨᒪᔭᐅᔪᒻᒪᕆᖕᒥᒃ ᒧᒥᕐᓂᕐᒥᒃ, ᒧᒥᕈᓯᕐᒥᒡᓘᓐᓃᑦ. ᖃᐅᔨᓴᕐᓗᒍ 

ᑎᑎᕋᐅᓯᕆᓗᒍᓗ. ᑎᑎᖅᑖᒃᑲᓐᓂᕐᓂᐊᖅᑐᑎᑦ ᑕᑯᓐᓇᖅᑎᑦᑐᓐᓇᕈᕕᒋᑦ 
ᐃᓕᓐᓂᐊᖃᑎᑎᑦ!

ᐅᖃᓪᓚᖕᓂᖅ 
ᑎᑎᕋᐅᓯᖃᕆᑦ ᐅᖃᓪᓚᐅᑎᒋᓂᐊᖅᑕᕐᓂᒃ ᐅᐱᒋᔭᕐᓂᒃ.
(ᐋᖅᑭᒋᐊᕈᓐᓇᖅᑕᑎᑦ ᖁᑦᑎᓐᓂᖏᑦ ᒪᓕᒡᓗᒋᑦ: ᐱᖓᓱᓂᒃ ᑎᑎᕋᐅᓯᖃᕐᓗᑎᒃ 
ᐃᓕᓐᓂᐊᓕᓵᑦ; ᑎᓴᒪᓂᒃ ᑕᓪᓕᒪᓂᒡᓗ ᑎᑎᕋᐅᓯᖃᕐᓗᑎᒃ ᖁᑦᑎᓐᓂᓖᑦ 1-ᒥᒃ; ᐊᑕᐅᓯᕐᓂᒃ 
ᑲᑎᖖᒐᔪᓂᒃ ᑎᑎᕋᐅᓯᖃᕐᓗᑎᒃ ᖁᑦᑎᓐᓂᓖᑦ 2-ᒥᒃ; ᒪᕐᕉᓗᑎᒃ ᑲᑎᖖᒐᔪᑦ ᑎᑎᕋᐅᓯᖃᕐᓗᑎᒃ 
ᖁᑦᑎᓐᓂᓖᑦ 3-ᒥᒃ.)

•	 ᐅᖃᓪᓚᐅᑎᒋᓂᐊᖅᑕᐃᑦ ᐱᓕᖕᒪᒃᓴᕈᒃ ᓂᐱᖃᕐᓗᑎᑦ ᐃᓕᓐᓄᑐᐊᖅ. ᓂᐱᓄᑦ 
ᐊᓯᔾᔨᖅᑕᕈᑏᑦ ᐊᑐᕐᓗᒋᑦ ᑮᓇᐃᓪᓗ ᐃᒃᐱᖕᓂᐊᓂᕐᓂᒃ ᑕᑯᒃᓴᐅᑎᑦᑎᓗᓂ.

•	 ᐅᖃᓕᒫᕐᓗᑎᑦ ᐊᑐᐊᕐᓗᒍᓘᓐᓃᑦ ᐅᖃᓪᓚᐅᓯᕆᓂᐊᖅᑕᐃᑦ ᐃᓕᓐᓂᐊᖃᑎᖕᓄᑦ.
•	 ᐊᐱᕆᖃᑦᑕᕐᓗᑎᑦ ᐊᓯᕕᑦ ᐅᖃᓪᓚᐅᓯᕆᔭᖏᓐᓂᒃ.

